
Sarasvati Ashtakam

ஸரஸ்வத்யஷ்டகம்

- - - - - - - வத³நா ஸௌவர்ணபத்³மாஸநீ
யைஷா ரக்தகுஶேஶயாப⁴சரணா ஸௌவர்ணதே³ஹோஜ்ஜ்வலா ।

யஸ்யா வக்ஷஸி கும்பி⁴கும்ப⁴ஸத்³ரு’ஶௌ பீநாவுபௌ⁴ ஹி ஸ்தநௌ
வாணீ மே வத³நே ஸதா³ வஸது ஸா பத்³மாஸநாங்கஸ்தி²தா ॥ 1॥

யா தே³வீ ஸுரநாத²வந்த்³யசரணா ஸௌந்த³ர்யபா⁴க்³யாதி⁴கா
ப்³ராஹ்மே வக்ஷஸி ஸர்வதா³ஸ்தி²தவதீ ஶ்வேதாம்ப³ரம் பி³ப்⁴ரதீ ।

கா³யந்தீ பிகநாத³ஜித்கலரவம் கௌதூஹலாத்³ தே³வதா
வாணீ மே வத³நே ஸதா³ வஸது ஸா பத்³மாஸநாங்கஸ்தி²தா ॥ 2॥

யா தே³வீ பரமார்த²தா³முநிமநோத்⁴யாநைகரூபாஸ்பதா³
யா பி³ம்பா³த⁴ரஶோப⁴மாநவத³நா யா மீநநேத்ரா பரா ।

யா ப்⁴ரு’ங்கா³லிஸமாலகா ஸுதிலகைர்யா ஶோப⁴மாநாலிகா
வாணீ மே வத³நே ஸதா³ வஸது ஸா பத்³மாஸநாங்கஸ்தி²தா ॥ 3॥

யஸ்யா: கண்ட²ஸமாநரூபப⁴ரணே ஶங்கோ²ऽபி நைவார்ஹதி
யஸ்யா:ஸ்மேரஸமாநகாந்திஸத்³ரு’ஶா நைவாப⁴வஞ்சந்த்³ரிகா ।

யஸ்யா பி³ம்ப³ப²லம் ந ஸாம்யமுத³பூ⁴த்³ ரக்தோஷ்ட²காந்த்யார்ஹிகீம் (?)

வாணீ மே வத³நே ஸதா³ வஸது ஸா பத்³மாஸநாங்கஸ்தி²தா ॥ 4॥
வாஸ: ஶ்வேததரம் விபா⁴தி திலகம் பா²லே ஶரீரேऽபி ச

நாஸாக்³ரே கநகாக்தமௌக்திகவரம் கண்டே² ஶுபா⁴ மாலிகா ।
யஸ்யாஶ்சித்ரதரம் விபா⁴தி பு⁴ஜயோ: கேயூரயுக்³மம் ஜ்வலத்³
வாணீ மே வத³ நே ஸதா³ வஸது ஸா பத்³மாஸநாங்கஸ்தி²தா ॥ 5॥

பாதௌ³ பத்³மஜிதௌ ப²ணீந்த்³ரஸத்³ரு’ஶௌ பா³ஹூ ஶரீரம் லதா
யஸ்யா: ஶோபி⁴தகும்பி⁴கும்ப⁴ஸத்³ரு’ஶௌ ப்ரு’ஷ்டா²வுபா⁴வம்ஸத: ।

யஸ்யா: பாதா³ங்கு³ல்ய: ப்ரவிரலதரா: கீரவக்த்ரப்ரகாஶா (?)

வாணீ மே வத³நே ஸதா³ வஸது ஸா பத்³மாஸநாங்கஸ்தி²தா ॥ 6॥

யா தே³வீ ஸகலப்ரஜாஸு நியதம் வாக்³ரூபதா⁴ரீ ஸ்தி²தா
யா தே³வைரபி வந்த்³யமாநசரணா ஸ்வாஹாஸ்வதா⁴ரூபத்⁴ரு’க் ।

யஸ்யா: கிம் ச கடாக்ஷபாதநக்ரு’தௌ ஸர்வே ஜநா:ஶ்ரீயுதா
வாணீ மே வத³நே ஸதா³ வஸது ஸா பத்³மாஸநாங்கஸ்தி²தா ॥ 7॥

யாம் தே³வீம் முநயோ வத³ந்தி பரமம் தத்³ ப்³ரஹ்மரூபம் ஶிவம்
வித்³வாம்ஸோऽபி ஸரஸ்வதீமிதி ச யாம் ப⁴க்தாஶ்ச கௌ³ரீமிதி ।

ராஜாநோ ப³ஹுத்³ரவ்யயுக்தமநுஜா வக்ஷ்யந்தி யாம் ஸிந்து⁴ஜாம்
வாணீ மே வத³நே ஸதா³ வஸது ஸா பத்³மாஸநாங்கஸ்தி²தா ॥ 8॥

இத³மஷ்டகமாத³ரேண ய: படே²ல்லப⁴தே வாஞ்சி²தமர்த²முத்தமம் ।
ஸ ப⁴ஜதே கவிதாமதி⁴கம் யஶ: ப்ரப⁴வதே ஸகலப்ரஜாதி⁴க:॥ 9॥
கவிநா ராமசந்த்³ரேண ரசிதம் சேத³மஷ்டகம் ।
மூலாண்ட³வாஸிநா தே³வ்யா பா⁴ரத்யா:ஸ்தவமுத்தமம் ॥ 10॥
அஸ்மிந் ஸ்தவே ஸரஸ்வத்யா: ஶ்லோகைரஷ்டபி⁴ராத்³ரு’தே ।
அப³த்³தா⁴ யே ச தே கோ³ப்யா:ஸரஸ்வத்யா கவீஶ்வரை:॥ 11॥
இதி ராமசந்த்³ரகவிக்ரு’தம் ஶ்ரீஸரஸ்வத்யஷ்டகம் ஸம்பூர்ணம் ।

